
శ్రీకాశీఖండము











	గీ.	
పరశురాములు ముప్పండ్రు భానుకులులు

రాఘవేశ్వరు లేకోత్తర మగుశతము

విష్ణురూపుఁడ నొకఁడ నే విను మునీంద్ర!

కాశికాపట్టణము నైదుక్రోశములను.

	గీ.	
శంఖచక్రగదాఖడ్గసంయుతుండు

ననఘ! మధుసూదనాహ్వయుం డగుదు నేను

గమలమును శంఖమును జక్రగదలు దాల్చి

నట్టినన్ను సంకర్షణుం డండ్రు బుధులు.

	గీ.	
శంఖకౌమోదకీచక్రజలజపాణి

నైననన్ను దామోదరుం డండ్రు బుధులు

శంకచక్రాంబురుహగదాసహితు నన్ను

వామనుం డండ్రు రాగమవ్యాప్తమతులు.

	గీ.	
పాంచజన్యంబు గదయును బంకజంబు

చక్రమును దాల్చి ప్రద్యుమ్నసంజ్ఞఁ దాల్తు

శంఖచక్రగదాంభోజసహితు నన్ను

విష్ణుఁ డందురు విజ్ఞానవిమలహృదయ!

	గీ.	
శంఖచక్రగదాపద్మసహితు నన్ను

మాధవుం డండ్రు మేధాసమగ్రమతులు

శంఖగదలును జక్రాంబుజములు దాల్చు

నన్నుఁ బురుషోత్తముం డండ్రు సన్నదురిత.

	గీ.	
శంఖకౌమోదకీపద్మచక్రధరుని

నను జనార్దనుఁ డనుచుఁ జెప్పును బుధాలి

శంఖచక్రగదాంభోజసహితు నన్ను

విశ్వసన్నుతచరిత! గోవిందుఁ డండ్రు.

		 ఈ పేజీలో చివరి మార్పు 5 సెప్టెంబరు 2020న 06:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

